
MINUTI

Il-Minuti tal-Laqgħa Nru. 43, li saret fis-17 ta’ April 2019, ġew konfermati. 

KORRISPONDENZA

IĊ-CHAIRPERSON (Onor. Beppe Fenech Adami): Infakkat lill-Kumitat li s-Segretarja kienet iċċirkolat korrispondenza li rċevejna mibgħuta mill-Ministeru għall-Finanzi b’informazzjoni li kienet intalbet fil-laqgħa preċedenti ta’ dan il-Kumitat.

Ngħaddu issa għall-item li jmiss fuq l-aġenda. 



































DISKUSSJONI DWAR IR-RAPPORT TAL-AWDITUR ĠENERALI INTITOLAT “A REVIEW OF THE CONTRACT FOR MOUNT CARMEL HOSPITAL’S OUTSOURCED CLERICAL SERVICES”

IĊ-CHAIRPERSON: Bħala introduzzjoni, biex min qed jismagħna jkun jaf fuq xiex qegħdin nitkellmu, ngħid li n-National Audit Office (NAO) f’Marzu li għadda ppubblika rapport dwar l-operat f’Mount Carmel Hospital (MCH) b’mod partikolari f’dak li għandu x’jaqsam mal-kuntratt li permezz tiegħu ġew ingaġġati numru ta’ persuni għal clerical services. L-iskop tal-laqgħa tal-lum huwa sabiex issir preżentazzjoni ġenerali fuq dan ir-rapport, li huwa aċċessibbli wkoll għall-pubbliku, imbagħad ikun hemm xi seduti fejn jiġu msejħa xi xhieda sabiex jelaboraw u jispjegaw xi punti li jistgħu jitqajmu waqt din id-diskussjoni. Għaldaqstant nistieden lill-Awditur Ġenerali u lil xi assistenti tiegħu sabiex jersqu fuq il-mejda magħna ħalli jkunu jistgħu jagħmlu din il-preżentazzjoni. 

Is-Sur Charles Deguara, Awditur Ġenerali; is-Sur Noel Camilleri, Deputat Awditur Ġenerali; is-Sur Brian Vella, Assistent Awditur Ġenerali; u s-Sur Simon Vassallo, Manager fl-Uffiċċju Nazzjonali tal-Verifika, ħadu posthom madwar il-Mejda.

IĊ-CHAIRPERSON:  Is-Sur Deguara.

IS-SUR CHARLES DEGUARA (Awditur Ġenerali): Sur President, qabel xejn nixtieq nirringrazzja lit-team tagħna li ħadem fuq dan l-audit. Ħalli issa ngħaddi sabiex ngħid għalfejn għamilna dan l-istudju. 

F’Lulju 2018 konna ħriġna rapport dwar MCH u meta konna qegħdin naħdmu fuqu konna sibna li ċerti security officers kienu qegħdin jiġu ngaġġati ma’ MCH permezz ta’ kuntratt li għandu x’jaqsam ma’ skrivana. F’dan il-kuntest, meta spiċċajna dak ir-rapport u ppubblikajnih f’Lulju 2018, konna ddeċidejna nagħmlu audit ieħor fuq il-kuntratt tal-outsourced clerical services. 

Biex nagħti daqsxejn background ngħid li f’MCH hemm jaħdmu 156 outsourced clerks li jassistu staff complement ta’ 717, jiġifieri hemm 717-il impjegat direttament mal-Gvern u 156 li huma skrivana oursourced. Dawn l-iskrivani, bejn wieħed u ieħor, jiswew lill-MCH kważi €3 miljun fis-sena. 

L-iskop ta’ dan l-audit l-ewwel nett kien sabiex naraw il-mod kif ġew ingaġġati dawn in-nies, kif ġie mħaddem dan il-kuntratt, u jekk kienx ta’ value for money għall-Gvern. Nixtieq ngħid ukoll li waqt li konna qegħdin naħdmu fuq dan il-kuntratt sibna kuntratt ieħor ta’ cleaning services u ħassejna li b’mod sekondarju għandna nagħtuh daqqa t’għajn ukoll. 

Fost il-findings sibna li dawn il-ħaddiema kienu ngaġġati bħala skrivana u ħafna drabi kienu jispiċċaw jingħataw xogħol manwali li m’għandu x’jaqsam xejn ma’ dak li kienu ġew ngaġġati għalih, kien hemm ċerti nuqqasijiet fil-mod kif kien mibni u ddiżinjat il-kuntratt fis-sens li ma kienx hemm performance indicator biex wieħed ikun jista’ jara jekk ix-xogħol hux qed isir tajjeb, ċerti terms of reference kienu wiesa’ ħafna, u sibna wkoll li kien hemm –  u din ngħidha b’dispjaċir għax kemm ili l-NAO sibniha kważi f’kull studju li għamilna fejn il-Gvern jixtri s-servizzi mingħand il-privat – weak contract management, fis-sens li l-Gvern iwettaq l-obbligi tiegħu u jħallas il-pagamenti però, min-naħa tiegħu, il-privat mhux dejjem iwettaq dawk il-commitments li suppost iwettaq skont l-obbligi kuntrattwali tiegħu u ma tittieħed l-ebda azzjoni. Niddejjaq ngħid li din hija finding komuni f’ħafna studji li għamilna. 

Għal dak li jirrigwarda dan il-kuntratt speċifiku, nixtieq ngħid li l-ewwel kuntratt kien oriġinarjament ġie ffirmat fit-28 ta’ Lulju 2015 u kellu validità ta’ sentejn imma seta’ jiġġedded għal sena. Fil-fatt sar hekk u skada f’Lulju 2018, imma sfortunatament, minflok ħareġ tender ieħor kif suppost, il-Ministeru għall-Finanzi ta lill-MCH baġit ġdid ta’ €2.7 miljun over and above il-baġit tiegħu u tahom ukoll permess sabiex jidħlu f’negotiated procedure mal-kuntrattur eżistenti. Fil-verità ġara li għalkemm il-kuntratt ta’ qabel kien skada, dak il-kuntrattur ingħata estensjoni ġdida ta’ 12-il xahar. In-nies tagħna jinsabu nfurmati mill-management li ntbagħat tender ġdid lid-Dipartiment tal-Kuntratti f’Marzu 2018 imma s’issa dan għadu mhuwiex ippubblikat. 

Sibna wkoll li ċerti prerekwiżiti kienu wesgħin u soġġettivi u ma kienx hemm performance monitoring mechanism fil-kuntratt, jiġifieri l-management ma kellux fuqiex ikejjel biex jara kif sejra l-performance tal-kuntratt u biex jekk ikun hemm bżonn tittieħed azzjoni korrettiva. 

Bħala staff deployment sibna li ma kienx hemm uffiċjal li kien responsabbli overall għall-management ta’ dan il-kuntratt u filwaqt li l-kuntratt kien talab 60 full time equivalents, fil-verità kien hemm 134 full time equivalents f’Settembru 2018, jiġifieri iżjed mid-doppju. Fl-istudju tagħna sibna wkoll li l-ikbar żieda f’dawn il-full time equivalents seħħet bejn Mejju u Ġunju 2017. Meta ndagajna, iċ-chief operations officer (COO) ta’ qabel, li llum m’għadux hemm, infurmana li din iż-żieda kienet ir-riżultat ta’ eżerċizzju li kien inħadem fis-sitt xhur ta’ qabel. Jiġifieri kien hemm eżerċizzju ta’ sitt xhur li riżultat tiegħu kien hemm din iż-żieda. In-nies tagħna indagaw mal-financial controller u mal-human resources fuq din il-ħaġa però jidher li ħadd minnhom ma kien infurmat uffiċjalment b’dan l-eżerċizzju. Nixtieq ngħid ukoll li n-nies tagħna fittxew għad-dokumentazzjoni marbuta ma’ dan l-eżerċizzju però ma setgħet tinstab ebda dokumentazzjoni f’dan ir-rigward. 

Għalkemm dan huwa kuntratt ta’ skrivana, fil-verità kważi 30% minn dawk ingaġġati ngħataw xogħol li m’għandux x’jaqsam ma’ clerical duties. Kien hemm 109 li ngħataw clerical duties però kien hemm 47 li ngħataw xogħol li mhuwiex klerikali. Meta n-nies tagħna tkellmu mal-eks COO huwa qalilhom li MCH ma kellux outsourcing contract for maintenance personnel. Kif tafu, f’post bħal dak hemm bżonn ta’ maintenance kontinwu, però ma kienx hemm kuntratt. Il-management ħass li n-nies biex jagħmlu maintenance fl-isptar setgħu jiġu ngaġġati minn dan il-kuntratt tal-iskrivana, però ċ-Chief Executive Officer (CEO) preżenti stqarr magħna li din il-prattika issa waqfet u kull min jiġi ngaġġat permezz ta’ dan il-kuntratt jingħata clerical duties kif suppost. 

Wara li għamilna analiżi tal-kwalità tas-servizz sibna li on the whole l-management kien sodisfatt bil-kwalità tax-xogħol tal-outsourced clerks li kienu qed jagħmlu clerical duties, però mhux kl-istess jista’ jingħad għal dawk li ngħataw manual duties anke għax uħud minnhom ma kenux liċenzjati jew kwalifikati biex jagħmlu ċerti tasks. Dan jista’ jkun ta’ periklu kemm għall-persuna li tkun qed tagħmel ix-xogħol kif ukoll għal ħaddieħor. Meta staqsejna lill-management għalfejn iżommuhom jekk mhumiex tajbin, jew għalfejn ma jeħdux miżuri ta’ dixxiplina biex jitkeċċew, ir-risposta kienet li kienu jsibuha diffiċli biex jitolbu replacement ta’ dawk in-nies ladarba kienu jkunu rrikkmandati minnhom stess. 

Niġi issa għat-tieni kuntratt li rajnih b’mod sekondarju, jiġifieri l-kuntratt ta’ tindif. Ta’ min jgħid li l-iżjed finding importanti f’dan il-kuntratt hija li €1.6 miljun worth of cleaning services were procured for six months through a call for quotations even if this far exceeded the financial threshold of this procurement method. Għalina mhux aċċettabbli li kuntratt ta’ €1.6 miljun jingħata b’dan il-mod. Irrid però ngħid li ninsabu nfurmati li preżentement qegħdin jaħdmu fuq tender li għandu joħroġ minn hawn u ftit ieħor. Kif diġà għedt, xi ħaddiema lanqas biss kienu jingħataw cleaning duties, il-prodotti li kienu jintużaw biex inaddfu huma questionable ħafna, u n-nies ingaġġati ma ngħatawx t-taħriġ meħtieġ għal dawk li jkunu qegħdin jagħmlu dan ix-xogħol f’post daqstant sensittiv. 

Fil-konklużjonijiet tagħna għedna li dan id-deployment irregolari ta’ dawn in-non clerical personnel and the involvement of Government officials shows ongoing misuse as regards the contract for outsourced clerks. Għedna wkoll li hemm disjointed manner by which MCH manages this contract. Kif għedt fil-bidu l-contract management kien weak, u qed nuża din il-kelma biex inkun diplomatiku. Kien hemm ukoll miscommunication qawwija bejn il-management, u l-kuntratt ma kienx responsabilità ta’ uffiċjal wieħed kif suppost għandu jkun imma kulħadd kellu biċċa u kulħadd jidħol fuq xulxin. 

IĊ-CHAIRPERSON: Nirringrazzjak. Biex inkunu nistgħu nirregolaw is-seduti li ġejjin, tkunu tistgħu tidentifikawlna ma’ min kellu kuntatt l-NAO f’din l-investigazzjoni? Issir riferenza għal financial controller, human resources manager, COO, u diversi persuni oħra, però… 

IS-SUR CHARLES DEGUARA: Per proċedura fir-rapporti tagħna ma nsemmux ismijiet. 

IĊ-CHAIRPERSON: U tagħmlu sew, però f’dan l-istadju nkunu rridu daqsxejn background. 

IS-SUR CHARLES DEGUARA: Għada stess nibagħtulkom din l-informazzjoni.  Tridu din l-informazzjoni anke dwar in-nies li m’għadhomx fil-kariga? 

IĊ-CHAIRPERSON: Iva, naturalment. Jien qed nifhem li rriżultalkom li ħafna mill-management team li kien hemm fil-bidu ta’ dan il-kuntratt inbidel, b’mod partikolari wara l-aħħar elezzjoni ġenerali. 

IS-SUR CHARLES DEGUARA: Is-CEO nbidel anke wara. 

IĊ-CHAIRPERSON: Allura tajjeb li tindikawlna kull persuna li ġiet interviewed biex inkunu nistgħu nidentifikawhom. 

Ħaġ’oħra li mhijiex ċara f’moħħi hija dwar x’inhi d-definizzjoni ideali ta’ clerical staff. MCH huwa sptar li jikkejterja għal persuni bi problemi ta’ saħħa mentali u l-parti l-kbira tal-istaff huma paramediċi, però jidher li hemm complement kbir ta’ nies klerikali li qed nifhem li mhumiex professjonisti mediċi. Ma nafx jekk intomx f’pożizzjoni li telaborlawlna ftit dwar dan. 

IS-SUR CHARLES DEGUARA: F’paġna 12 tar-rapport sibna dawk il-klawsoli li ħassejna… 

IĊ-CHAIRPERSON: Imma f’paġna 12 qegħdin tagħmlu riferenza għall-klawsola tad-deskrizzjoni ta’ x’għandu jkun clerical staff. Però on the ground… 

IS-SUR CHARLES DEGUARA: Din il-klawsola tgħid li Category 1 are telephone operators, receptionists, office assistants; Category 2 are general clerks; and Category 3 are accounting and senior clerks. Fil-fatt nistgħu nippreżentaw kopja ta’ din il-klawsola li hija parti mill-kuntratt. 

IĊ-CHAIRPERSON: Però dawk li huma mpjegati direttament mas-settur pubbliku bħala skrivana, l-inhouse clerical staff… 
IS-SUR CHARLES DEGUARA: Dak ma dħalniex fih. 

IĊ-CHAIRPERSON: Però għandhom l-istess xogħol? 

IS-SUR SIMON VASSALLO (Manager, NAO): Clerks f’MCH hemm diversi, hemm min jagħmel medical records fis-swali, hemm min jaħdem fil-finanzi, u hemm min jaħdem fl-HR, jiġifieri ma tistax tidentifika preċiż x’jagħmlu. Li nista’ ngħidlek hu li xogħolhom huwa dak li wieħed normalment jifhem bi clerical duties, jiġifieri xogħol desk based. 

IĊ-CHAIRPERSON: Però l-outsourced clerks kienu qegħdin jagħmlu xogħol identiku għal dak tal-inhouse clerks jew kienu qegħdin jagħmlu xogħol ġdid f’area ġdida? 

IS-SUR SIMON VASSALLO: Safejn nafu, l-outsourced clerks kienu qegħdin jagħmlu xogħol simili ħafna għal dak li jagħmlu l-iskrivana tal-Gvern. 

ONOR. CHRIS SAID: Kien hemm sistema fejn fl-istess sptar kellek numru ta’ skrivana li kienu mpjegati tas-Servizz Pubbliku.  Dawn spiċċaw u daħlu l-oħrajn minflokhom? 

IS-SUR CHARLES DEGUARA: Le, kien hemm skrivana tas-Servizz Pubbliku wkoll. Xtaqt ngħid li l-kuntratt li qegħdin nitkellmu fuqu mhuwiex pubbliku u allura l-informazzjoni li ppreżentajtilkom mhijiex pubblika. 

IĊ-CHAIRPERSON: Mela nitlob li din l-informazzjoni ma tittellax fuq il-website. 

Saret verifikazzjoni fuq il-kumpanija li ngħatat il-kuntratt dwar jekk b’xi mod jew ieħor kenitx diġà fis-settur tar-reklutaġġ? 

IS-SUR SIMON VASSALLO: Le ma saritx għax l-iskop kien li naraw MCH kif qed jimmaniġġja dan il-kuntratt partikolari. 

IĊ-CHAIRPERSON: Però skont m’hemm f’dan ir-rapport lilkom irriżultalkom li minkejja li MCH kien ingaġġa kumpanija biex issiblu n-nies, din l-istess kumpanija kienet tiġbed l-attenzjoni tal-isptar li mhijiex qed issib nies, sal-punt li l-eżerċizzju biex jinstabu n-nies ma baqax f’idejn il-kumpanija u kien jiġi dirett, skont dan ir-rapport, primarjament mill-Ministeru għas-Saħħa, primarjament miċ-Chief of Staff tal-Ministru. Il-mistoqsija tiegħi hija jekk intom dħaltux aktar fil-fond fuq ir-raġuni għalfejn din il-kumpanija… Għax l-aktar ħaġa faċli li tista’ tagħmel hija li tieħu tender, ma tagħmilx xogħlok u terġa’ titfa’ l-ballun f’saqajn il-Gvern biex jagħmel ix-xogħol li suppost qed tagħmel int. Jien hekk qed nifhem li ġara sa ċertu punt, jew almenu hekk ikkummenta l-Awditur f’dan ir-rapport. Irriżultalkom għalfejn din il-kumpanija…? Ħa nieħu l-eżempju tal-cleaning.  Jekk tender għat-tindif jingħata lil kumpanija li normalment taħdem fl-area tat-tindif, probabbilment ikollha l-ħaddiema available u tkun tista’ tagħmel deployment, imma jekk jekk kumpanija tiġi mogħtija tender ta’ €1.5 miljun biex tagħmel it-tindif u din qatt ma tkun ħadmet fis-settur, allura se tkun problema. Jien qed nifhem li din il-kumpanija kellha din il-problema, fis-sens li ngħatat tender biex issib in-nies ħalli jidħlu bħala skrivana u fil-fatt ma rnexxilhiex issib skrivana, sal-punt li kien daħal il-Ministeru biex jagħmel din il-biċċa xogħol hu. 

IS-SUR CHARLES DEGUARA: L-auditee kien MCH u aħna nifhmu li jkun sar due diligence fuq dan is-suġġett qabel ingħataw il-kuntratt, però ma dħalniex f’dan, ħadnih as given. 

IĊ-CHAIRPERSON: Mela jien nitlob li tgħaddulna l-isem tal-kumpanija – din ma tissemmiex fir-rapport – ħalli jekk xi ħadd f’dan il-Kumitat ikun jixtieq jagħmel xi mistoqsijiet, ikun jista’ jagħmel dan. 

IS-SUR CHARLES DEGUARA: Nibgħatulkom din l-informazzjoni. 

IĊ-CHAIRPERSON: Ħaġ’oħra li ġiet highlighted f’dan ir-rapport u li forsi nidħlu fiha aktar ‘il quddiem hija li dan kien kuntratt li ngħata biex jiġu mpjegati skrivana, effettivament 30% minnhom ġew impjegati biex jidħlu bħala skrivana però ma jaħdmux bħala tali, u agħar minn hekk ingħataw xogħol li lanqas kienu kompetenti li jagħmlu, sal-punt li biex jagħmlu dak ix-xogħol li suppost daħlu biex jagħmlu kellhom jerġgħu jiġu ngaġġati kumpaniji oħra. Fir-rapport tagħkom tgħidu li kien hemm min suppost daħal bħala skrivan, spiċċa electrician però ma kienx electrician, kien hemm xi ħadd li daħal bħala skrivan, spiċċa plumber però ma kienx plumber. Tistgħu telaboraw ftit?  Hekk hija s-sitwazzjoni? 

IS-SUR CHARLES DEGUARA: Skont il-management hekk kienet is-sitwazzjoni. Meta staqsejnihom għalfejn ma tneħħewx la ma kenux tajbin, ir-risposta kienet li dawn kienu ssuġġerixxew huma li jidħlu fil-post u allura kien ikun awkward għalihom biex jgħidu li għandhom jitneħħew. 

ONOR. CHRIS SAID: Jiġifieri l-management stess issuġġerixxa biex jidħlu fil-post? 

IS-SUR SIMON VASSALLO: Ma qgħadniex nidentifikaw min kien issuġġerixxa imma mil-laqgħat li kellna kien hemm drabi differenti li dan ġie identifikat. 

IĊ-CHAIRPERSON: Hawnhekk qegħdin nitkellmu fuq il-Ministeru għas-Saħħa, però jekk m’iniex sejjer żball MCH kellu Segretarju Parlamentari assenjat speċifikament għalih.  Jirriżultalek dan? 

IS-SUR CHARLES DEGUARA: Din hija inċidentali għalina għax għalina l-aspett politiku f’dak il-kuntest mhux importanti. L-importanti huwa l-eżekuttiv. L-audit tagħna jkun fuq it-tmexxija eżekuttiva. Ovvjament jekk ikun hemm Ministru jew Segretarju Parlamentari mbagħad jerfa’ r-responsabilità politika, però l-focus tal-istudju tagħna f’dan il-każ kien il-management tal-isptar. 

IĊ-CHAIRPERSON: Però fir-rapport tagħkom tgħidu li l-listi tan-nies biex jidħlu bħala skrivana kienu jintbagħtu miċ-Chief of Staff tal-Ministeru għas-Saħħa. Taf tgħidilna jekk huwiex iċ-Chief of Staff tal-Ministeru għas-Saħħa jew tas-Segretaru Parlamentari? 

IS-SUR CHARLES DEGUARA: Sa fejn nafu aħna tal-Ministeru għas-Saħħa. 

IĊ-CHAIRPERSON: Mela allura jkun importanti li tindikawlna l-isem tal-persuna li kienet Chief of Staff – ma nafx jekk iċ-Chief of Staff tal-lum huwiex l-istess persuna – li donnha kienet inkarigata fil-Ministeru biex tgħaddi l-ismijiet sabiex jiġu mpjegati bħala skrivana. 

IS-SUR CHARLES DEGUARA: Kulma naf hu li meta kkuntattjajnih ikkonferma li hu kien jagħti dawn l-ismijiet għax il-kuntrattur ma kienx qed isib nies. Dik kienet ir-raġuni li tana. 

IĊ-CHAIRPERSON: F’dan ir-rapport tgħidu wkoll li meta staqsejtu għalfejn ġew impjegati dawn l-outsourced clerks, ir-raġuni li ngħatajtu kienet li kien sar eżerċizzju, liema eżerċizzju kien ikkonkluda li kien hemm il-bżonn ta’ numru ta’ skrivana, però meta fittixtu għal din is-supporting documentation, ma sibtu xejn. Meta tgħid fittixtu u ma sibtux, xi tkunu għamiltu eżatt? 

IS-SUR SIMON VASSALLO: Biex nispeċifikaw, l-eks COO ta’ MCH, li llum m’għadux hemmhekk, qalilna li dawn l-ingaġġamenti saru fi żmienu. Meta staqsejnieh jekk għandux dokumentazzjoni miegħu f’dan ir-rigward qalilna li meta telaq minn hemmhekk ħalla kollox warajh. 

IĊ-CHAIRPERSON: Jiġifieri dan is-COO qalilkom li teżisti dokumentazzjoni però mhijiex għandu għax hu m’għadux hemmhekk u allura qiegħda l-uffiċċju. Imbagħad xi tkunu għamiltu? 

IS-SUR SIMON VASSALLO: Morna hemmhekk u kull karta li kien hemm rajnieha però ma sibniex din id-dokumentazzjoni. 

IĊ-CHAIRPERSON: Jiġifieri mort l-uffiċċju tas-COO l-ġdid … 

IS-SUR SIMON VASSALLO: Morna fl-uffiċċju li kien jokkupa hu li llum il-ġurnata huwa l-uffiċċju tal-IT Director – at time of writing l-IT Director kien ukoll l-Acting COO għax illum daħal xi ħaddieħor – u hu fiżikament tana l-files li ħallielu ta’ qablu, dornihom kollha imma ma sibna xejn. Tajjeb ngħidu wkoll li ltqajna maż-żewġ persuni li kienu fl-uffiċċju tal-eks COO u għandna statement bil-miktub mingħandhom li huma ma jafu b’xejn dwar dan. 

IĊ-CHAIRPERSON: Mela l-eks COO qed jgħidilkom li hemm id-dokumentazzjoni, mortu għad-dokumentazzjzoni u ma sibtuhiex, però meta staqsejtu fejn qiegħda din id-dokumentazzjoni r-risposta kienet li ma jafux fejn qiegħda jew li ma teżistix? 

IS-SUR SIMON VASSALLO: Ir-risposta tal-kollegi tiegħu kienet li huma ma kenux jafu bl-eżerċizzju. 

IĊ-CHAIRPERSON:  Ingħatajtu xi indikazzjoni ta’ x’kellha tkun din id-dokumentazzjoni? Qalilkom pereżempju li sar eżerċizzju mbagħad kien hemm laqgħa partikolari li fiha ġie deċiż li tinħareġ din it-tender? 

IS-SUR SIMON VASSALLO: Aħna għednilhom li l-eks kollega tagħhom qalilna li kien hemm studju fuq medda ta’ sitt xhur li jinvolvi this magnitude of deployment u li kien hemm xi karti hemmhekk u staqsejnihom jekk jafux bihom, imma r-risposta tagħhom kienet li ma jafu b’xejn. 

ONOR. CHRIS SAID: Jiġifieri ma kenux jafu bl-eżerċizzju li suppost sar fuq sitt xhur. 

IS-SUR SIMON VASSALLO: Il-financial controller u l-HR manager ma kenux jafu bih u fil-fatt  il-financial controller stqarr magħna li dan sar jaf bih meta daħlitlu l-ewwel invoice. Dawk li kienu jaħdmu miegħu qalulna li dokumentazzjoni to this effect m’għandhomx. 

IĊ-CHAIRPERSON: Nixtiequ li tindikawlna wkoll min kienu dawn il-persuni li qalulkom li m’għandhomx dokumentazzjoni. Dawn kienu hemmhekk qabel f’funzjoni oħra jew huma recruits ġodda? 

IS-SUR SIMON VASSALLO: Kulma nafu hu li kienu jaħdmu in close proximity tiegħu. 

IĊ-CHAIRPERSON: Jiġifieri dak iż-żmien kienu diġà jaħdmu MCH u għalkemm ma kellhomx il-kariga li għandhom illum, kieku sar l-eżerċizzju kienu jkunu jafu bih. 

IS-SUR NOEL CAMILLERI (Deputat Awditur Ġenerali): Qed nitkellmu fuq żewġ persuni, waħda fl-HR u l-oħra financial controller.  Jekk ma jafux dawk in-nies ma nafx min irid ikun jaf! 

ONOR. CHRIS SAID: Eżerċizzju biex iddaħħal 60 ruħ f’istituzzjoni suppost li l-HR ikunu jafu bih. Minn dak li rriżultalkom, dan kellu jkun l-eżerċizzju li jwassal biex jiġu mpjegati 60 persuna through l-kuntratt? 

IS-SUR SIMON VASSALLO: Le. Il-kuntratt oriġinali jgħajjat as a start point l-ingaġġament ta’ 60 ruħ imma ma jeskludix il-possibilità ta’ aktar as needed if both parties agree. 

IĊ-CHAIRPERSON: Ir-rapport jgħid li l-Uffiċċju tagħkom ġie nfurmat minn multiple members of MCH management that the hospital did not require such a quantity of clerical staff.  Jiġifieri numru ta’ persuni li jaħdmu f’MCH qalu lill-Awditur li minkejja li ġew impjegati dawn il-147 bħala staff, lil dawn in-nies ma rriżultalhomx li kien hemm dan il-bżonn li jiġi mpjegat dan il-clerical staff bħala clerks. Tistgħu tgħidulna min kienu dawn il-“multiple members of MCH management” u x’kienet il-kariga tagħhom? 

IS-SUR SIMON VASSALLO: Fuq dan il-punt speċifiku? 

IĊ-CHAIRPERSON: Iva, għax inti qed tgħid li kellmukom multiple members of MCH management. Dawn huma l-istess nies jew kien hemm nies oħrajn? 

IS-SUR SIMON VASSSALLO: Huma l-istess nies, imma jekk trid nispeċifikalek dwar min qal hekk, nista’ wkoll. 

IĊ-CHAIRPERSON: Naħseb li huwa importanti. 

Semmejtu li dan kien kuntratt għal sentejn li kellu l-fakultà li jiġi estiż għal tliet snin, però wara dawk it-tliet snin suppost inħareġ tender ġdid. F’dak li għandu x’jaqsam ma’ financial regulations il-mod kif jaħdem il-Gvern huwa li meta jiskadi... 

IS-SUR CHARLES DEGUARA: Suppost qabel jiskadi għax ikun hemm bżonn il-proċess tal-adjudication... 

IĊ-CHAIRPERSON: Mela bħala fatt hemm kuntratt li skada u minkejja li skada ma saritx sejħa oħra u baqgħet titħallas din il-kumpanija li kien hemm. 

IS-SUR CHARLES DEGUARA: Imma biex inkunu għedna kollox, il-Ministeru għall-Finanzi tahom €2.7 miljun u tahom ukoll l-approvazzjoni biex jibdew in-negotiated procedure mal-istess kuntrattur.  

IĊ-CHAIRPERSON: Meta jkun hemm kuntratt ta’ miljuni li skada u li jkun irriżultalkom li ma jidhirx li kien hemm xi moniteraġġ ta’ kif kien qed jaħdem dan il-kuntratt, is it in line with good pratice li jiġi mġedded, isir negotiated procedure mal-istess kuntrattur għal servizzi li diversi nies fil-management qed jgħidu li m’għandux bżonnhom iżjed, jew addirittura m’għandhomx bżonnhom, u jelimina kull possibilità ta’ kompetizzjoni u interess minn terzi kumpaniji li setgħu kienu interessati f’dan il-kuntratt? 

IS-SUR CHARLES DEGUARA: Good practice tirrikjedi li żmien qabel ma jispiċċa l-kuntratt...  Dawn kienu jafu li kien se jiskadi għax kien għal sentejn bil-possibilità ta’ estensjoni għal sena. Aħna dejjem nesiġu li kemm jista’ jkun it-tender joħroġ way before li jiskadi l-kuntratt in vigore għax ikun hemm bżonn perjodu ta’ aġġudikazzjoni u perjodu… 

IĊ-CHAIRPERSON: U dan ma sarx għax fil-fatt skadiet it-tielet sena u l-Ministeru għall-Finanzi tahom approvazzjoni… 

IS-SUR CHARLES DEGUARA: ...biex jibqgħu sena oħra ma’ dak l-istess kuntrattur. 

IĊ-CHAIRPERSON: Hija good practice li tingħata tali approvazzjoni? 

IS-SUR CHARLES DEGUARA: Il-Ministru għall-Finanzi għandu poter li jagħtihom baġit għax l-isptar xorta waħda jrid jibqa’ għaddej b’xi mod. 

IĊ-CHAIRPERSON: Imma dak li jkun jista’ jagħmilha by design għax l-eħfef ħaġa hi li tħalli kuntratt jiskadi, tinqabad fuq sieq waħda, imbagħad ikollok skuża biex testendi. 

IS-SUR CHARLES DEGUARA:  F’ammonti kbar bħal dawn, qabel jiskadi sew il-kuntratt eżistenti għandu joħroġ tender ġdid. 

IĊ-CHAIRPERSON: Imma f’dan il-każ ma ġarax hekk. 

IS-SUR CHARLES DEGUARA: Hekk hu. 

IĊ-CHAIRPERSON: Tafu x’inhi s-sitwazzjoni llum? 

IS-SUR CHARLES DEGUARA: Qed jaħdmu fuq tender, bagħtuh lid-Dipartiment tal-Kuntratti imma sakemm spiċċajna… 

IĊ-CHAIRPERSON: Naqblu li issa skadiet ir-raba’ sena. 

IS-SUR SIMON VASSALLO: Le, se tiskadi x-xahar id-dieħel. Aħna nafu li ntbagħat tender lid-Dipartiment tal-Kuntratti f’Marzu 2018 imma sakemm waqafna niktbu dan ir-rapport kien għadu ma ġara xejn. 

IĊ-CHAIRPERSON: Idealment diġà ħarġet is-sejħa, kien hemm il-bidding period, il-bids ġew ipproċessati biex malli jasal nofs Ġunju, jew meta semmejtu, jidħol kuntrattur ġdid. Milli jidher il-probabilità hi li se jerġa’ jkollna xi €2.7 miljun oħra biex inżommuh għal sena oħra. 

IS-SUR CHARLES DEGUARA: Profeta m’iniex, jiġifieri ma nistax ngħid. 

IĊ-CHAIRPERSON: This is basically by design. 

IS-SUR CHARLES DEGUARA: F’paġna 12 għamilna ċerti rakkmandazzjonijiet biex meta joħroġ kuntratt ġdid ċerti issues li identifikajnihom bħala nuqqasijiet jiġu ndirizzati u semmejna kif wieħed għandu jipprevenihom. 

IĊ-CHAIRPERSON: Tistgħu tgħidulna x’kienet ir-reazzjoni tal-Ministeru għall-konklużjonijiet tagħkom? Qablu magħkom, jew qalulkom li qed tgħidu l-ħmerijiet? 

IS-SUR CHARLES DEGUARA: Safejn naf jien qatt ma qalulna hekk għax il-fatti li nsemmu aħna jkunu mibnija fuq evidenza, però niftakar li qalulna li MCH huwa każ fejn kien hemm ċerti nuqqasijiet kbar.  In-nies tagħna li għal ċertu żmien kienu prattikament jgħixu hemm jgħidu li dak il-post għandu bżonn overhaul immedjata u baqgħu skantati kif in-nies jibqgħu jaħdmu hemm. 

IĊ-CHAIRPERSON: Però wara r-risposta li rċevejtu mill-Ministeru u wara l-kjarifikazzjonijiet li saru intom biddiltu xi ħaġa jew…? 

IS-SUR CHARLES DEGUARA: Il-Ministeru wegħduna li ċerti nuqqasijiet se jittieħdu on board. Għalkemm l-Uffiċċju tagħna kultant jiffaċċja ċerti sfidi, ix-xogħol tagħna jagħtina sodisfazzjon ukoll, u fil-fatt bi pjaċir ngħid li dan l-aħħar il-Ministeru għas-Saħħa ħareġ strateġija ġdida fuq is-saħħa mentali u partijiet minnha huma bbażati fuq ir-rapport tagħna.  M’iniex qed ngħid dan bi ftaħir imma għax verament jagħtina sodisfazzjon meta nkunu għamilna biċċa xogħol u l-awtoritajiet jieħdu on board dak li nkunu qed ngħidu. 

IĊ-CHAIRPERSON: Jien aware li hemm rapport ieħor li fih ġew highlighted numru ta’ nuqqasijiet. 

IS-SUR CHARLES DEGUARA: Iva, ippubblikajnih f’Lulju 2018. 

IĊ-CHAIRPERSON: Nistgħu naqblu li niddiskutu dan ir-rapport f’dan il-Kumitat jekk jinħass il-bżonn, però se mai jiġi diskuss separatament.  Hawn aktar mistoqsijiet?  L-Onor. Said. 

ONOR. CHRIS SAID: Tistgħu tikkonfermaw jekk illum it-tender ġiex ippubblikat? 

IS-SUR CHARLES DEGUARA: Sakemm spiċċajna niktbu dan ir-rapport, jiġifieri Marzu 2019, ma kienx ġie ppubblikat. 

ONOR. CHRIS SAID: F’paġna 7 tal-preżentazzjoni tiegħek għamilt graph li turi kif żdied l-ammont ta’ dawk li ġew ingaġġati bħala skrivana f’MCH. Ngħid sew li bejn Jannar u Mejju 2017, minn ftit iżjed minn 60 dawn telgħu għal 160? 

IS-SUR CHARLES DEGUARA: Hekk hu. 

ONOR. CHRIS SAID: Jiġifieri ġew impjegati 100 skrivan iżjed f’perjodu ta’ erba’ jew ħames xhur. 

IS-SUR CHARLES DEGUARA: Hekk hu. 

ONOR. CHRIS SAID: Intom dħaltu fil-kwestjoni ta’ kemm hu realment il-bżonn bejn wieħed u ieħor ta’ skrivana fi sptar ta’ dan id-daqs bin-numru ta’ pazjenti li hemm u bix-xogħol li hemm eċċ.? 

IS-SUR SIMON VASSALLO: M’għamilniex studju aħna imma kif għedna kien hemm ammissjoni mill-management li m’hemmx bżonn daqshekk skrivana. Fil-fatt uħud minnhom qegħdin jagħmlu xogħol ieħor. 

ONOR. CHRIS SAID: Imma altru minn 140 hemm bżonn 120 u altru minn 140 hemm bżonn 30. Jiġifieri intom ma dħaltux fuq mudell ta’ sptar bħalma hu MCH biex taraw kemm hemm bżonn skrivana.

IS-SUR SIMON VASSALLO: Le, u hija daqsxejn problematika għax it-tip ta’ sptar bħalma hu MCH, speċjalment fl-Ewropa, qed jonqsu. 

IĊ-CHAIRPERSON: Qisu hemm qbil across the board mill-management il-ġdid u l-management l-antik li dawn l-iskrivana ma kellux bżonnhom, jew ma kellux bżonnhom kollha. Forsi tista’ telabora ftit?

IS-SUR CHARLES DEGUARA: Ma kienx hemm bżonn daqshekk. 

IĊ-CHAIRPERSON: Tant hu hekk li hemm  30% minnhom li mhumiex jaħdmu bħala skrivana u oltre dan ma jirriżulta mkien li kien hemm talba, jew eżerċizzju, jew studju biex naraw kemm għandna bżonn skrivana. Allura kif ġara dan li f’Mejju u f’Ġunju, li huma xhur partikolari għax huma x-xahrejn ta’ qabel l-aħħar elezzjoni ġenerali...?  Huwa evidenti minn dak li hawn fir-rapport li l-parti l-kbira ta’ dawn in-nies ġew impjegati fir-run up għall-elezzjoni tal-2017. Allura la għandek dan il-fatt u għandek il-fatt li qed jgħidulek li f’daqqa waħda bdew jiġu dawn l-iskrivana, irriżultalkom minn fejn beda dan il-fenomenu u għaliex seħħ? 

IS-SUR CHARLES DEGUARA: In-nies tagħna staqsew; dak kien l-iskop ta’ dan l-audit. 

IĊ-CHAIRPERSON: U ma wasaltux għall-konklużjoni? 

IS-SUR SIMON VASSALLO: Dik kienet ir-raġuni għalfejn staqsejna għal dak l-eżerċizzju. 

IĊ-CHAIRPERSON: U bqajtu mingħajr risposta.  

IS-SUR SIMON VASSALLO: To be fair, MCH kemm titfagħlu nies se jassorbihom għax għandu bżonn in-nies, jiġifieri r-raġuni li jagħtuna hija li kien hemm bżonn ċertu ammont ta’ nies.  Veru li mhux kollha kellhom bżonnhom skrivana, u veru li daħlu nies tal-maintenance taħt il-kuntratt ta’ skrivana, imma dan ġara għax kellhom bżonn jimlew ċerti gaps. Dawn huma r-raġunijiet li niġu mogħtija. 


IĊ-CHAIRPERSON: U dan fl-opinjoni tal-Awditur mhuwiex good practice. 

IS-SUR NOEL CAMILLERI:  Qed niltaqgħu ħafna drabi ma’ din is-sitwazzjoni. Ħafna drabi l-Gvern, bħala dipartimenti eċċ., ikollhom capacity building plan u HR plans. 

ONOR. CHRIS SAID: Li jkunu dokumentati. 

IS-SUR NOEL CAMILLERI: Iva, jkunu dokumentati wkoll. Jiġifieri from a corporate point of view qiegħda organizzata ħafna l-ħaġa – jien naf għax kont kap ta’ dipartiment u kienu jitolbuna l-HR plans tagħna – imma fejn jirrigwarda capacity building esterni, fis-sens ta’ jekk għandek bżonn aktar nies u se ddaħħalhom minn barra, ħafna drabi ma nsibuhomx and that is what’s wrong in our opinion. F’dan il-każ, pereżempju, jista’ jagħti l-każ li hemm pjanijiet imma aħna ma rajna xejn. 

IĊ-CHAIRPERSON: Intom dħaltu fl-iscales tal-ħaddiema f’MCH? 

IS-SUR CHARLES DEGUARA: Tal-ħaddiema eżistenti jew tal-kuntrattur? 

IĊ-CHAIRPERSON: Jien qed nifhem li dawn l-iskrivana daħlu b’paga simili tal-istess livell tal-iskrivana tal-post. Jirriżultalek dan fil-fatt? 

IS-SUR SIMON VASSALLO: Ma nistax nivverifikalek imma l-indikazzjonijiet huma li ġeneralment l-pagi ta’ dawk li jkunu mal-kuntrattur ikunu ftit aktar baxxi. 

IĊ-CHAIRPERSON: Imma l-plumber li daħal bħala skrivan spiċċa b’paga ogħla mill-plumber tal-post? 

IS-SUR CHARLES DEGUARA: Dan huwa eżerċizzju separat li m’għamilnihx, fis-sens li ma dħalniex f’dan il-mertu. 
IĊ-CHAIRPERSON: Li qed ngħidlek jien huwa li jista’ jkun li jien dħalt bħala skrivan, tawni l-paga fi skala ta’ skrivan, u minflok skrivan spiċċajt plumber jew electrician u allura f’dak l-istadju nħolqot diskrepanza bejn il-paga ta’ plumber jew electrician f’MCH li jġib inqas mill-paga ta’ dan li ġie minn barra u allura l-Gvern qed iħallas aktar flus milli għandu bżonn iħallas. 

IS-SUR CHARLES DEGUARA: Il-verità hi li, all other things being equal, ġeneralment il-pagi tal-ħaddiema tal-kuntrattur ikunu iżjed baxxi mill-pagi tal-ħaddiema tal-Gvern. Dan huwa fatt magħruf u fil-fatt hawn diskussjoni jekk il-ħaddiema tal-kuntrattur… 

IĊ-CHAIRPERSON:  Jiġifieri naqblu li hekk hu bħala fatt. 

IS-SUR CHARLES DEGUARA: Nimmaġina li d-dipartimenti jaqgħu għal dan l-arranġament għax ikun jaqblilhom. 

IĊ-CHAIRPERSON: Però, jekk inti inizjalment mort għall-outsourced clerk li probabbilment se jiġi orħos mill-inhouse clerk imma dak l-outsourced clerk minflok qed jaħdem bħala skrivan qed jaħdem, bla ebda diżrispett, bħala xi ħadd li huwa fi grad inqas, dan l-eżerċizzju li bih suppost il-Gvern se jiffranka mhux qed ikun hekk fil-fatt, anzi qed jiġih ogħla għax kieku ssir sejħa, pereżempju, għall-plumber probabbilment il-paga tiegħu kienet tkun orħos mill-paga tal-plumber tal-post. 

IS-SUR SIMON VASSALLO: Mhux neċessarjament. 

IS-SUR CHARLES DEGUARA: Ma nafx naqbilx għax kif inhi s-sitwazzjoni llum t-tradesmen jitħallsu iżjed mill-iskrivana. 

IĊ-CHAIRPERSON: Allura b’dak l-argument ma jreġix li l-Gvern huwa ogħla mill-privat. 

IS-SUR CHARLES DEGUARA: Eżattament. 

IĊ-CHAIRPERSON:  Allura qed tgħidli li l-Gvern qatt ma jmissu jmur għall-privat. 

ONOR. ROBERT ABELA: Ma qallekx hekk. 

IĊ-CHAIRPERSON: Ma qallix hekk, imma qed nagħmel l-argument. 

ONOR. ROBERT ABELA: L-outsourcing fih vantaġġi enormi wkoll. 

IS-SUR CHARLES DEGUARA: Fih pereżempju l-vantaġġ li tista’ tbiddel jekk ma tkunx togħġbok il-persuna kif taħdem. Aħna tradizzjonalmemnt kien ikollna charwomen, imma llum għandna kuntrattur tat-tindif u naħdmu tajjeb ħafna b’din is-sistema għax filwaqt li qabel jekk kien ikollna każ ta’ xi ħadd li ma jkunx qed inaddaf kif suppost, kienet tkun battikata biex tkeċċih, b’din is-sistema kulma trid tagħmel hu li ċċempel lill-kuntrattur u tgħidlu biex jibgħatlek persuna oħra. 

IĊ-CHAIRPERSON: Imma l-eżerċizzju in terms ta’ cost effectiveness, ta’ meta tagħmel deployment tan-nies li suppost kienu skrivana biex jagħmlu xogħol ieħor, ma sarx. 

IS-SUR CHARLES DEGUARA: Le, jidher li ma sarx. 

IĊ-CHAIRPERSON:  Aktar domandi?  L-Onor. Debono.

ONOR. KRISTY DEBONO: Sur Deguara, fil-preżentazzjoni għedt li ftit mis-sample requisites are too broad and subjective. Tista’ telabora ftit, jekk jogħġbok? 

IS-SUR CHARLES DEGUARA: Fil-fatt f’paġna 12 hemm eżempju minnhom fejn għedna li biex wieħed jidħol bħala skrivan f’kategorija 1 kellu bżonn, jew “O” level passes with a minimum of three different subjects, or six months of clerical experience, jew – u din hija miftuħa ħafna u subjective –  tangibly prove to be capable to execute the mentioned duties. Dik hija xi ħaġa suġġettiva għax mod għandek bżonn ħames “O” level passes u allura jew għandek jew m’għandekx, u mod ieħor li wieħed jipprova li huwa kapaċi mingħajr m’għandu kwalifiċi. Jiġifieri dan aħna għednih f’dan il-kuntest. 

ONOR. KRISTY DEBONO: Meta għamiltu l-istudju tagħkom naħseb li dortu anke s-CV tal-impjegati li ġew magħżula.  Kien hemm min fil-fatt ġie magħżul on a subjective basis? 
IS-SUR SIMON VASSALLO: Is-CV tal-impjegati ma dħalniex fiha u lanqas MCH m’għandhom għax after the recruitment process is-CV tintbagħat lura. 

ONOR. CHRIS SAID: Jiġifieri jista’ jkun hemm nies li lanqas biss huma kwalifikati? 

IS-SUR SIMON VASSALLO: Is-CVs mhumiex qegħdin għand MCH. Skont dak li sirna nafu mil-laqgħat li għamilna, huma jkunu raw is-CV però ladarba dak li jkun jiġi ngaġġat, id-dokumentazzjoni tmur lura. 

IĊ-CHAIRPERSON: L-Awditur osserva li din is-sistema hija perversa għax MCH qed jgħidu li ma jistgħux ikeċċuhom għax huma bagħtu nies li jirriżulta li huma inkompetenti u għax irriferihom iċ-Chief of Staff fil-Ministeru. U allura spiċċaw b’nies mhux kwalifikati, mhux magħżula mill-kumpanija imma magħżula miċ-Chief of Staff tal-Ministru u ma tistax tkeċċihom għax bagħathomlok iċ-Chief of Staff u tkun għażilthom int. 

ONOR. KRISTY DEBONO: Nafu kif sar is-selection process? Jiġifieri kien hemm numru li applikaw, imbagħad kien hemm l-ewwel interview u wara kien hemm it-tieni interview?  Kemm ġew magħżula minn kemm applikanti? 

IS-SUR SIMON VASSALLO: Kif qed ngħidu fir-rapport tagħna dawn l-ingaġġamenti saru fuq żewġ metodi differenti, jiġifieri saru numru ta’ ingaġġamenti li kien in charge tagħhom l-eks COO u saru numru ta’ ingaġġamenti wara r-riżenja tiegħu taħt is-CEO l-ġdid. Milli stajna nifhmu aħna waqt il-laqgħat, l-eks COO kien jagħmel il-proċess ta’ reklutaġġ hu, irrilevanti minn fejn kienu jiġu,  u jiddetermina s-suitability or otherwise ta’ dawn il-kandidati. Illum il-ġurnata wkoll, irrilevanti minn fejn jiġu s-CVs, isir interviewing process... 

ONOR. KRISTY DEBONO: Following a call for applications. 

IS-SUR SIMON VASSALLO: Mhux neċessarjament. 

ONOR. KRISTY DEBONO: Jiġifieri mhux determinat. 

IS-SUR SIMON VASSALLO:  L-HR manager tal-lum qaltilna, u qiegħed dokumentat fir-rapport, li ġieli s-CVs jiġu forwarded mis-CEO u teżamina hi min hu suitable or otherwise. 

ONOR. KRISTY DEBONO: Tafu kemm hemm pazjenti f’MCH? 

IS-SUR SIMON VASSALLO: Jekk m’iniex sejjer żball, mill-audit ta’ qabel jirriżulta li hemm madwar 600 inpatients u eluf ta’ outpatients. 

ONOR. KRISTY DEBONO: Fil-fatt inti għedt li jkun hemm kemm ikun hemm staff f’MCH qatt mhu biżżejjed. Sar xi studju dwar kemm għandu jkun bħala persentaġġ il-bilanċ tal-istaff mediku u paramediku ma’ dak amministrattiv u klerikali? 

IS-SUR SIMON VASSALLO: Not really.  Fejn jidħol staff mediku jitlob studju mediku, liema  studju ma jsirx min-naħa tagħna. 

[bookmark: _GoBack]ONOR. KRISTY DEBONO: Bħala organisational chart m’hemmx kif għandha tkun supported l-istruttura għan-numru ta’ pazjenti li hemm? 

IS-SUR SIMON VASSALLO: Aħna għandna l-interpretazzjoni ta’ MCH meta bagħtulna x’għandu bżonn ikun hemm but we did not question that għax ma kienx l-iskop tal-eżerċizzju tagħna. 

ONOR. KRISTY DEBONO: Kemm hu n-numru ta’ mediċi li jaħdmu fl-isptar? 

IS-SUR SIMON VASSALLO: Kif qal is-Sur Deguara, at the time of the report kien hemm total ta’ 717 civil servants jaħdmu fl-isptar. 

IĊ-CHAIRPERSON: Hawn aktar domandi? L-Onor. Muscat. 

ONOR. ALEX MUSCAT: Sa ċertu punt din l-investigazzjoni hija simili għal investigazzjonijiet oħrajn li għamiltu dwar diversi servizzi ta’ tindif, security u klerikali, bħal f’dan il-każ, li jkun qed jagħti kuntrattur li jkun ġie ngaġġat mill-Gvern. Per prinċipju, min-naħa tal-NAO hemm xi oġġezzjoni għal dan it-tip ta’ arranġament? 

IS-SUR CHARLES DEGUARA: Lanqas xejn.  L-unika oġġezzjoni tagħna hija li l-Gvern – u kif għedt din hija l-esperjenza tagħna tul dawn l-aħħar snin, u m’iniex qed ngħid għall-aħħar sena jew sentejn – b’dawn it-tip ta’ kuntratti invarjabbilment imur minn taħt, iħallas flus tajba imma s-servizz li jieħu… Jien kont għadni fis-Servizz Pubbliku meta għaddejt minn din l-esperjenza. 

ONOR. ALEX MUSCAT: U kif taslu għal din il-konklużjoni?  Minħabba xiex il-Gvern ħafna drabi jmur minn taħt? 

IS-SUR CHARLES DEGUARA: Fi studju wara studju sibna li l-Gvern dejjem iżomm il-commitments finanzjarji tiegħu, imma l-commitments li jkun ta l-kuntrattur privat mhux dejjem jinżammu. Il-kwalità tas-servizz mhux dejjem tkun dik li hemm bżonn. Hemm weak contract management. 

ONOR. ALEX MUSCAT: X’inhuma r-rakkmandazzjonijiet li tagħtu lil Ministeri differenti sabiex ikun hemm moniteraġġ aħjar u jkun hemm value for money? 

IS-SUR CHARLES DEGUARA: Kien hemm numru ta’ rapporti fejn aħna ddiskutejna dawn l-affarijiet u fejn aħna għedna kemm għandu bżonn ikun hemm management effettiv ta’ kuntratti biex, l-ewwel nett, id-dipartiment jew entità konċernati jkunu jafu x’inhuma l-obbligi sew tal-kuntrattur u f’każ li dawn l-obbligi ma jinżammux tittieħed azzjoni immedjata. 

ONOR. ALEX MUSCAT: X’reazzjoni qed ikollkom?  Qed taraw li jkun hemm follow-up min-naħa tal-Gvern b’mod ġenerali – m’iniex qed nindika ministeru jew ieħor – għas-suġġerimenti li qed tagħmlu intom? 

IS-SUR CHARLES DEGUARA: Follow-up studies li għamilna s’issa min-naħa governattiva huma dwar financial and compliance mhux fuq dawn it-tip ta’ rapporti, però naħseb li l-amministrazzjoni pubblika għadha pjuttost dgħajfa f’dak li għandu x’jaqsam ma’ contract management. Almenu hekk inħossu mill-istudji li nagħmlu. 

IS-SUR NOEL CAMILLERI: Li qed nippruvaw nagħmlu f’dawn it-tip ta’ audits huwa li nagħmlu benchmarking ma’ linji gwida ta’ barra minn Malta, kif għamilna hawnhekk stess ma’ tal-Awstralja, u fejn naħsbu li hemm klawsoli li jistgħu jitjiebu jew li m’għandniex fil-kuntratti, nissuġġerixxu li jsiru. F’dan il-kuntratt partikolari waħda mill-affarijiet hija li ċerti obbligi li suppost għandu l-kuntrattur qed jeħduh fuqhom huma. 

IS-SUR CHARLES DEGUARA:  U lanqas hemm performance indicators. Jekk jien qed inħallsek biex tagħtini servizz imma m’għandix performance indicator ma’ xiex se nagħmel benchmarking? 

IĊ-CHAIRPERSON: Dik li m’għandekx performance indicators hija partikolari ħafna għal dan il-kuntratt, jiġifieri ma naħsibx li hija r-regola. 

IS-SUR CHARLES DEGUARA: Iva, sfortunatament hija. Qed inkun prużuntuż li qed nitkellem b’mod ġenerali fuq suġġetti oħrajn imma naħseb li nkun safe jekk ngħid li f’ħafna każi ma jkunx hemm performance indicators. Ikun one sided għan-naħa tal-kuntrattur. 

IS-SUR SIMON VASSALLO: F’dan il-każ partikolari li qegħdin nissuspettaw li ġara huwa li għal xi raġuni, meta ġie ddiżinjat il-kuntratt, ittieħdet template ta’ xi kuntratt ta’ xi proġett. Fil-fatt fih klawsola fejn qed jingħad li “the article is intended towards project of a capital nature”. Hemm ukoll klawsoli li jitkellmu fuq interim and final progress reports during the period of execution. 

ONOR. ALEX MUSCAT: Jiġifieri jekk qed nifhem sew, jekk qed nitgħallmu xi ħaġa b’mod ġenerali, mingħajr ma ngħidu “dak” jew “dak” il-Ministeru, huwa li jrid jissaħħaħ il-mod ta’ kif joħorġu dawn it-tenders. 

IS-SUR CHARLES DEGUARA: Kif jinħarġu u kif jiġu managed ukoll. 

ONOR. ALEX MUSCAT: Miċ-ċifri li tajtu fil-preżentazzjoni li għamiltu llum jidher li hemm madwar 150 staff li huma mpjegati tal-kuntrattur li jaħdmu f’MCH, jiġifieri mhumiex impjegati dirett tas-Servizz Pubbliku. 

IS-SUR SIMON VASSALLO: Hemm numru ta’ outsourcing contracts oħrajn, dan huwa tal-iskrivana. 

ONOR. ALEX MUSCAT: Jien qed nifhem li f’dan il-kuntratt partikolari hemm ammont ta’ mpjegati li mhumiex qed jagħmlu xogħol klerikali. 

IS-SUR CHARLES DEGUARA:  Terz minnhom. 

ONOR. ALEX MUSCAT: U intom għamiltu wkoll lista tax-xogħol li qed jagħmlu. 

IS-SUR CHARLES DEGUARA: Eżattament. 

ONOR. ALEX MUSCAT: Mill-esperjenza tagħkom li mortu fiżikament f’MCH, dawn il-madwar 50 ruħ li donnhom huma ngaġġati aktar fuq maintenance milli fuq xogħol klerikali, qed taraw li qed ilaħħqu mal-bżonnijiet li hemm? Il-binja hija up to scratch illum? 

IS-SUR SIMON VASSALLO: L-istat tal-infrastruttura ta’ MCH huwa li hu; żgur li mhuwiex tajjeb. 

ONOR. ALEX MUSCAT: Jiġifieri dawn il-50 ruħ effettivmaent mhumiex ilaħħqu max-xogħol li hemm. 

IS-SUR CHARLES DEGUARA: Il-management stess ammetta magħna li l-kwalità tas-servizz tagħhom mhijiex dik li għandhom bżonn. 

IĊ-CHAIRPERSON: L-Awditur jikkummenta li dawn mhumiex kompetenti għal dak li qegħdin jagħmlu. 

IS-SUR CHARLES DEGUARA: Barra minn hekk lanqas għandhom l-liċenzji neċessarji, which is even worse għax jekk għandek bniedem qed jaħdem, pereżempju, fid-dawl mingħajr m’għandu liċenzja jista’ jkun ta’ periklu għalih u għal ħaddieħor. 

ONOR. ALEX MUSCAT: Minn kif qed nifhem, is-suġġeriment tal-Awditur huwa li jekk hemm dan il-bżonn qawwi infrastrutturali jsir kuntratt separat b’mod speċifiku għal dawn it-tip ta’ ħaddiema. Jiġifieri intom li mortu fiżikament fil-post taraw li hemm bżonn reali ta’…? 

IS-SUR SIMON VASSALLO: Aħna dorna s-swali kollha, mhux meta konna qegħdin nagħmlu dan ir-rapport imma meta konna qegħdin nagħmlu r-rapport ta’ qablu però wżajna dik l-istess intelliġenza u trażmettajniha f’dan ir-rapport. Il-bżonn ta’ xogħlijiet infrastrutturali li hemm hija ovvja u tinduna bih malli tifres l-ewwel għatba. Il-kwestjoni ta’ jekk hemmx biżżejjed nies jew hemmx bżonn ta’ kwalità differenti ta’ ħaddiema nammettu magħkom, għalina, ma kenitx rilevanti. Il-fatt huwa li l-isptar qiegħed fl-istat li hu. Meta ltqajna mas-superjuri li jieħdu ħsieb lil dawn l-istaff, l-ilment komuni kien li huma għandhom bżonn nies b’liċenzji speċifiċi u li jekk iqabbduhom biex jitilgħu biex isewwu saqaf ma joqogħdux jgħidulhom li huma ma jagħmlux dak ix-xogħol għax huma skrivana. 

IS-SUR CHARLES DEGUARA: Irrid ngħid li din l-issue kienet il-kaġun li għamilna dan ir-rapport għax fl-ewwel rapport li għamilna konna sibna li f’MCH ma teżistix security. In-nies tagħna kienu jidħlu u joħorġu mill-isptar any time of the day u ħadd ma jwaqqafhom. Meta bdejna nistaqsu lis-security għalfejn ma jagħmlux xogħolhom, ir-risposta tagħhom kienet tkun li huma ma kenux imqabbdin bħala security imma bħala skrivana. U dak hu li xprunana biex naqbdu dan it-tieni rapport għax meta ddaħħal nies biex jagħmlu ċertu xogħol u tqabbadhom jagħmlu xogħol ieħor, ma tkunx tista’ tieħu passi dixxiplinarji jekk huma ma jagħmlux dak li tqabbadhom għax jgħidulek li dak mhuwiex xogħolhom. 

IĊ-CHAIRPERSON: U lill-Awditur irriżultalu li addirittura kien hemm minn dawn l-outsourced clerks li ġew assenjati xogħol ieħor u rrifjutaw li jagħmluh. 

IS-SUR CHARLES DEGUARA: Mhux irrifjutaw as such għax fil-fatt ma kienx xogħolhom u allura ma tistax tieħu azzjoni kontrihom. 

IĊ-CHAIRPERSON: Għax jgħidulek li dak mhux xogħolhom. 

IS-SUR SIMON VASSALLO: Fil-fatt irriżultalna li kien hemm persuni ngaġġati bħala skrivana li fil-fatt huma liċenzjati bħala security guards però peress li huma ġew imqabbda bħala skrivana, irrifjutaw li jkollhom il-physical element ta’ security guard. 

ONOR. ALEX MUSCAT: Qed nifhem allura li hemm il-bżonn ta’ kuntratti separati biex jiġu ngaġġati nies biex jagħmlu xogħol  ta’ security. 

IS-SUR CHARLES DEGUARA: Eżatt. 

ONOR. ALEX MUSCAT: Jiġifieri bħalissa MCH qed jużaw dan il-kuntratt biex fin-nuqqas ta’ kuntratti oħrajn jinqdew b’dak li kellhom f’idejhom biex jingaġġaw nies f’setturi differenti. Biex nifhem sew il-portata ta’ dan l-istħarriġ li għamiltu intom, meta tgħidu MCH, qed titkellmu fuq il-kumpless kollu ta’ MCH? 

IS-SUR CHARLES DEGUARA: Iva. 

ONOR. ALEX MUSCAT: Għandkom kemm tammonta l-popolazzjoni totali? 

IS-SUR CHARLES DEGUARA: Hemm madwar 500 inhouse. 

IS-SUR SIMON VASSALLO: U hemm madwar 12,000 outpatient. 

ONOR. ALEX MUSCAT: X’taraw li huma l-main benefits għall-Gvern meta jirrikorri għal dawn it-tip ta’ kuntratti, dejjem jekk ikunu qed jitħaddmu b’mod tajjeb? 

IS-SUR CHARLES DEGUARA: Mill-esperjenza tiegħi nemmen li, l-ewwel nett, wieħed mill-effetti huwa li jonqos in-numru ta’ ħaddiema tal-Gvern. It-tieni, jekk bniedem mhux qed jagħtik servizz tajjeb għandek ċans aktar li tibdlu. Min ħadem mal-Gvern jaf kemm hu diffiċli biex tkeċċi nies minn mal-Gvern, imma f’dan il-każ kemm iċċempel lill-kuntrattur u tgħidlu li dik il-persuna partikolari mhijiex qed tagħtik is-servizz li għandek bżonn u titolbu jibdilhielek. Kif għedt fil-bidu, nemmen li anke finanzjarjament il-Gvern imur tajjeb b’dawn il-kuntratti għax huwa ħafna orħos u għandu aktar flessibilità. Pereżempju f’dan il-każ kien hemm kuntratt ta’ tliet snin, u allura jekk persuna m’għandekx bżonnha aktar tista’ twaqqafha malli jispiċċa l-kuntratt, mentri jekk tħaddmu mas-Servizz Pubbliku tkun ħaddimtu għal ħajtu kollha. L-importanti huwa...

ONOR. ALEX MUSCAT: ...kif  jitħaddem il-kuntratt. 

IS-SUR CHARLES DEGUARA: ...u li l-dawk il-persuni ngaġġati jagħtuk is-servizz li għandek bżonn. 

ONOR. CHRIS SAID: Inti qed tgħid li jiġi orħos. Filwaqt li naqbel mal-argument tiegħek li għandek ċerta flessibilità, meta għandek kuntratt bħal dan, apparti l-paga li tgħaddi lill-ħaddiem li bil-liġi tagħna suppost tkun ugwali għall-paga ta’ ħaddiema fl-istess post li qed jagħmlu l-istess xogħol... 

IS-SUR CHARLES DEGUARA: Ma rridx inkun prużuntuż għax ma nifhimx fl-industrial relations, imma ma naħsibx li huwa l-każ. (Interruzzjonijiet)

ONOR. CHRIS SAID: Dażgur li teżisti, mela ma teżistix! 

ONOR. ROBERT ABELA: Imma hija kwalifikata. 

ONOR. CHRIS SAID: Ma napplikawhiex, imma teżisti. 

ONOR. ROBERT ABELA: Ara kapitlu 452 tas-subsidiary legislation. 

ONOR. CHRIS SAID: Anke jekk ma teżistix fil-liġi… 

ONOR. ROBERT ABELA: Imma trid tiddeċidi, jew qiegħed għoli ħafna jew m’hemmx equal pay for equal work; jew naħa jew oħra. 

ONOR. CHRIS SAID: Qed nagħmel mistoqsija, Onor. Abela. Anke jekk ma teżistix fil-liġi, li mhuwiex il-każ għax teżisti fil-liġi Ewropea u anke fil-liġi tagħna, il-Gvern qalha kemm-il darba li jrid li l-ħaddiema li jagħmlu l-istess xogħol jitħallsu bl-istess paga. Meta ma kienx hekk, il-pajjiż kien mifqugħ bil-kelma “prekarjat”.  L-Awditur, f’dan l-eżerċizzju, daħal biex jara illi kieku l-Gvern impjega 150 ħaddiem direttament, minflok €2.7 miljun kien jiġi jiswih €5 miljun jew €1.5 miljun? 

IS-SUR CHARLES DEGUARA: Le, ma dħalniex għax ma kienx l-iskop tal-eżerċizzju tagħna. L-iskop tal-eżerċizzju tagħna kien kif qed jiġi managed il-kuntratt. Dawn huma studji interessanti u nimmaġina li għada pitgħada forsi jkollna l-okkażjoni nidħlu fihom, imma l-verità hija li meta għandek tender… 

ONOR. ROBERT ABELA: Onor. Said, naqbel miegħek ħafna fil-prinċipju tal-equal pay biex inkun ċar, jiġifieri fuq l-istess frekwenza qegħdin. 

ONOR. CHRIS SAID: L-avviż legali tal-equal pay għamiltu jien meta kont ministru għalhekk naf li jeżisti. Il-problema hija jekk jiġix applikat. 

ONOR. ROBERT ABELA: F’entitajiet tal-Gvern japplika, ma japplikax għall-benefiċċji kollha. 

IS-SUR CHARLES DEGUARA: Meta għandek tender, il-premessa hija li tlieta, erba’ jew ħames kuntratturi se jikkompetu bejniethom biex jagħtuk prezz tajjeb. Ovvjament, ir-riskju tan-negozju huma se jeħduh, jiġifieri jekk tak prezz tajjeb ikun għamel il-homework tiegħu. 

ONOR. CHRIS SAID: Però qabel kellna sitwazzjoni fejn kuntrattur seta’ jitfa’ l-prezz li jrid f’dawn it-tip ta’ kuntratti ta’ servizz, imma mbagħad kien hemm żmien fejn minħabba abbużi li kienu qed jinstabu ttieħdet id-deċiżjoni li l-paga tal-ħaddiem tkun fissa u l-kuntrattur kulma kellu jagħmel kien li jindika l-mark up fuq kull ħaddiem, jiġifieri dak li se jieħu fuq il-paga tal-ħaddiem kull siegħa. Hemm min jitfa’ li se jieħu 5c fis-siegħa u hemm min jitfa’ li se jieħu €1 fis-siegħa, u hija dik li tiddetermina min se jieħu l-kuntratt għax jekk jagħmel offerta li  hija orħos minn dak li se jagħti lill-ħaddiem diġà turi li hemm xi ħaġa li ma ddoqqx. 

IS-SUR CHARLES DEGUARA: B’hekk aħna favur it-tender biex il-Gvern jieħu l-aqwa offerta li jkun hemm. 

ONOR. CHRIS SAID: Mela fejn hemm dawn it-tip ta’ kuntratti, apparti l-paga tal-ħaddiema żgur li hemm il-mark up tal-kuntrattur li jvarja minn kuntratt għal ieħor skont it-tender. Allura dak diġà huwa an extra cost. Issa aħna nistgħu nargumentaw u ngħidu li l-fatt li qed tħallas iżjed jagħmel tajjeb għaliha l-fatt li jien għandi l-flessibilità li nista’ x’ħin irid innaqqas il-ħaddiema u nwaqqaf il-kuntratt eċċ. 

ONOR. ROBERT ABELA: U tiffranka ċertu xogħol, bħall-payroll, recruitment process u affarijiet oħra. 

ONOR. CHRIS SAID: Issa ħa niġi għall-proċess ta’ reklutaġġ. F’dawn it-tip ta’ kuntratti l-Gvern suppost ma jindaħal xejn lill-kuntrattur dwar lil min jagħżel u jħaddem.  Hux hekk? 

IS-SUR SIMON VASSALLO: Il-kuntratt jistipula wkoll li l-kuntrattur għandu jissupplixxi n-nies hu. 

ONOR. CHRIS SAID: Eżatt, jiġifieri ma jgħoddux ir-regoli tal-ingaġġar mas-Servizz Pubbliku; il-kuntrattur jekk ħa grazzja miegħek jimpjegak, jekk ma ħax grazzja miegħek ma jimpjegakx, jekk irrikkmandak xi ħadd jimpjegak, jekk ma rrikkmandakx xi ħadd ma jimpjegakx. 

IĊ-CHAIRPERSON: Jidher li m’hawnx aktar domandi għal-lum għalhekk nirringrazzjakom u nitlob lill-Uffiċċju tal-Awditur sabiex jgħaddulna l-ismijiet li tlabihom sabiex min-naħa tagħna nkunu nistgħu nindikaw l-isem il-persuna li trid tixhed fil-laqgħa li jmiss.

Il-Kumitat huwa aġġornat għal data li tiġi kkomunikata aktar tard. Nirringrazzjakom. 

Fit-3:58 p.m. il-Kumitat aġġorna.
